Альбина Малибаева, М. Қозыбаев атындағы СҚУ 

педагогика және психология мамандығының аға оқытушысы.

Жауапты мамандың
Жастар – елдің ертеңі. Олардың саналы сауатты, бәсекеге қабілеттті болуы маңызды. М. Қозыбаев атындағы Солтүстік Қазақстан университеті «Педагогика және психология» кафедрасының ұжымы студенттердің жан-жақты білім алуына барлық жағдайды жасауда.
“Атамекен" Қазақстан Республикасының Ұлттық кәсіпкерлер палатасының шешімімен 2019 жылғы білім беру бағдарламасының рейтингісі бойынша М.Қозыбаев атындағы СҚУ еліміздегі 41 жоғары оқу орнының ішінде алғашқы орынға ие болғаны белгілі. Университетіміздің осынау биік белестен көрінуіне біздің кафедра ұжымы да атсалысты. Біз оқытудың кредиттік жүйесі бойынша бакалаврлар мен магистранттар даярлап келеміз.
Халықаралық байланыстың дамуы алыс-жақын шетелдегі алдыңғы қатарлы жоғары оқу орындарымен қарым-қатынас орнатуға мүмкіндік берді. Қосдипломды бі- лім бағдарламасын дамыту барысында 2020 жылдың 28 қаңтары күні кафедрада Қорған мемлекеттік университеті мен “Білім берудегі менеджмент" бағдарламалары магистранттарының оқу үдерістеріне талдау жасалып, аталған жоғары оқу орнымен тығыз қарым-қатынас орнатылды. Бұл кездесудің нәтижесі келісім болды.
Біздің студенттер түрлі деңдейдегі жарыстарға қатысып, биік белестерді бағындырып жүр. Соның бір дәлелі ретінде өткен жылдың сәуірінде Алматы қаласында педагогикалық ғылымдар бағыты бойынша ұйымдастырылған республикалық олимпиаданы айта аламыз. ГІедагогика және психология, дефектология мамандық- тарының магистранттары команда құрып, қанжығаларына 1-орынды байлап келді.
"Педагогика және психология' мамандығының 3-курс студенттері Қ.Ақтай мен Г.Жолдасова 2019 жылдың 21 қаңтары мен 24 мамыры аралығында академиялық ұтқырлық бағдарламасы педагогикалық университетіне оқуға жіберілген болатын. Қазіргі таңда 3-курс студентіміз М.Смағүлова Генуя университетінде (Италия) білім алып жатыр.
Жұмыс күші көп өңірлердегі өрендерді еліміздің солтүстік аймақтарында оқытуды көэдеген “Серпін - 2050“ бағдарламасы бойынша кафедрамызда 35 студент білім алуда. Олардың барлығына университет жатақханаларынан орын берілген, оқуларын тамамдаған соң жұмысқа орналасуларына көмек көрсетіледі.
Біз қазіргі кезде білім беру саласына батыл енгізілген қашықтықтан оқыту бағдарламасын да сәтті жүзеге асырып келеміз. Жалпы қашықгықтан оқыту "оnline”, “offline " режімінде өткізуге негізделген. “оnline" режімінде оқу сабақтары нақты уақыт режімінде оқудың өзара іс-әрекет өту үдерісін, ал “оnline" режіміндегі оқу сабақтары оқытушы мен білім алушы арасындағы асинхронды тілдесудің (электронды пошта, е-Lеагning жүйесінде) оқу іс-әрекеті процесін қарастырады.
Білім алушылардың үлгерімін ағымдық бақылау және аралық аттестаттау оқытудың жұмыс жоспарына, академиялық күнтізбеге және оқу бағдарламаларына сәй- кес жүзеге асырылады.
Негізінен, көп жағдайда, педагогика және психология мамандығын игерген жастар өздерінің еңбек жолын мектептерде педагог - психолог қызметінен бастайды. Сонымен қатар қазіргі таңца көп түлектеріміз психологиялық кеңес беру бойынша орталықтар ашып, жеке кәсіпкерлікпен де айналысып жүр.

